
14. 5. 60. 

TMENIN! 
Ta' ĠużE' CHETCUTI 

Lil ħabibi Ninu Cremona. 

Habib, kemm ġid u ħidma, 
kem:q::t kitba tul is-snin, 
kemm tlugħ w inżul· fil-ħajja 
mal-medda ta' tmenin! 

Int rajt il-Malti mkażbar, 
rajtu fit-tajn mitfugħ, 
u ħdimt biex rajtu, wara, 
fv.q pedestall merfugħ. 

Tajtu 1-.fwieħa tal-ġonna 
bir-rand u bir-riħan, 

· u meta rajtu sbejjaħ 
ħassejt ruħek ferħan. 

Maż .żmien il-ħbieb bdew Jaqgħu 
qishom weraq mar-riħ, 
u ġew ħbieb ohra, iżgħar, 
demm ġdid, qalil u sħiħ. 

Int rajt miktuba f'qalbhom, 
nied}a bid-dmugt1 tal-hemm, 
l-imħabba għall-Lsien Malti, 
ħamra b'ittri tad-demm. 

U t-triq it-tajba wrejthom 
fe:jn hemm tal-għerf id-dwal; 
kont int li nissilt f' qalbhom 
il-ġmie1 ta' l-ideal. 

Habib, daqqa t'ghajn lura 
turik matul is-snin 
kemm ġid wetta(lt fil-hajja 
mal-medda ta' tmenin! 


